
CONVENIO DE COLABORACION ENTRE A AXENCIA GALEGA PARA A XESTION DO
CONECEMENTO EN SAUDE E A FUNDACION INSTITUTO DE INVESTIGACION SANITARIA DE
SANTIAGO DE COMPOSTELA (FIDIS) PARA A REALIZACION DE ACTIVIDADES DE
FORMACION DO PERSOAL

Santiago de Compostela, na data da sinatura dixital

REUNIDOS

Dunha parte, don Julio Garcia Comesaia, en calidade de Presidente da Axencia Galega para a
Xestion do Cofiecemento en Saude, con CIF Q1500412J e domicilio social en Avda. Fernando de
Casas Novoa, edificio CNL, n® 37, portal A-B, 12 planta, CP 15707 Santiago de Compostela (A
Corufia), en nome e representacion da mesma e en virtude das facultades que lle confire o artigo 11
do Decreto 112/2015, do 31 de xullo, polo que se crea a Axencia Galega para a Xestion do
Cofiecemento en Saude e se aproban os seus estatutos.

E, doutra parte, a Sra. Dna. Eloina Nufez Masid, comparece en nome e representacion da
Fundacién Instituto de Investigacion Sanitaria de Santiago de Compostela, entidade sen animo de
lucro, con sede en Travesa da Choupana, s/n, 15706 Santiago de Compostela, con CIF G15796683,
inscrita no Rexistro de Fundaciéns de Interese Galego da Xunta de Galicia con nimero 2001/10.
Actia debidamente lexitimada para este acto, en virtude do seu cargo de Presidenta do Padroado, no
exercicio de poderes que lle foron conferidos o 23 de febreiro de 2017, inscritos no Rexistro Unico de
Fundacions de Interese Galego.

Ambas partes recofiécense capacidade xuridica e lexitimaciéon suficiente para subscribir este
convenio de colaboracion, e

EXPONEN

Primeiro.- Que polo decreto 112/2015, do 31 de xullo, creouse a Axencia Galega para a Xestion do
Cofecemento en Saude (en adiante ACIS), adscrita & conselleria de Sanidade a través do Servizo
Galego de Saude. Entre os seus fins xerais e obxectivos basicos estd o de elaborar, en réxime de
descentralizacion funcional, a planificacion en materia de docencia, formacion, investigacion,
innovacion e avaliacion de tecnoloxias e servizos sanitarios, en funcidon dos criterios e obxectivos de
planificacion estratéxica definidos polo Servizo Galego de Saude e pola Conselleria de Sanidade e

Julio Garcia Comesafia (17/09/2021 00:00)

xestionar o cofiecemento no Sistema Publico de Saude de Galicia.

A sua presidencia correspondelle & persoa titular da Conselleria de Sanidade.

Segundo.- Que a Fundacion Instituto de Investigacion Sanitaria de Santiago de Compostela (en
adiante a Fundacién) traballa para promover a investigacion, a docencia, o desenvolvemento
cientifico e a innovacién nas areas sanitarias de Santiago e Lugo, Cervo e Monforte. Para conseguilo,
emprega a innovacion como ferramenta para transferir os resultados da investigacion a sociedade,
dando apoio e asesoramento en todas as fases da cadea de valor da investigacion biomédica e da
saude en xeral, apoiando aos investigadores asociados a Instituto de Investigaciéns Sanitaria de
Santiago de Compostela (IDIS), nos seus grupos de Investigacion, e promovendo a transferencia dos
resultados obtidos na investigacion cientifica para reverter na saude do futuro, mantendo
colaboracions estreitas e permanentes con diversos axentes dentro do tecido econdmico dos campos
tecnoldxicos, farmacéuticos e alimentarios.

O obxecto deste desenvolvemento fundacional podera realizarse directamente pola Fundacion ou
mediante a colaboracion con outras entidades, organismos, institucidons ou persoas que contribuan a
consecucion dos fins fundacionais.

Terceiro.- Que, dentro das suas competencias, a formacién continuada dos profesionais do Sistema
publico galego de saude é unha prioridade para a ACIS de acordo co unha serie de principios como
son:

= Desefar e renovar de maneira continuada unha oferta de actividades que acheguen valor aos
profesionais de todas as areas e especialidades a través de cofiecemento aplicable & sua practica
diaria.

= Mellorar a capacidade de todos os profesionais, independentemente das suas funcions, para a
xestién, a adaptaciéon e o liderado nos procesos de transformacion que permiten que o sistema de
saude evolucione de forma axil e efectivo.

» Incrementar a calidade e a competitividade do conxunto do sistema a través da mellora da
produtividade e das competencias de cada un dos seus profesionais.

= Intensificar a motivacion e o nivel de compromiso das persoas que traballan ao servizo do sistema
sanitario.

Dentro da sua actividade, ACIS oferta cursos na modalidade de autoformacion aos profesionais do
Sistema publico galego de saude, coa que facilita 0 acceso a formaciéon en materias concretas, con
accesibilidade e aprendizaxe autdbnoma. Se trata de cursos que se imparten en lifia pero, a diferenza
dos cursos de teleformacion tradicionais, non precisan de titores, polo que o proceso de aprendizaxe
se realiza de xeito autébnomo, coa posibilidade de acceder aos contidos sen restricién de dias ou de
horarios, dentro do periodo de dispofiibilidade que se sinale para cada unha das actividades
formativas. A oferta desta actividade formativa é cada vez maior e, en moitos casos, se tratan de
materias de caracter horizontal que poden ser tamén de interese para o persoal da Fundacion.

Cuarto.- Que ambas partes consideran de mutuo interese para o cumprimento das suas respectivas
funciéns establecer formulas de colaboracion no ambito formativo e fomentar canais de comunicacion

comuns e ofrecer aos profesionais da Fundacion unha formacion avanzada e de calidade.

Quinto.- Que os intereses converxentes das partes asinantes exclien o animo de lucro, € non poden

satisfacerse axeitadamente mediante a celebracion dun contrato dos contemplados na Lei 9/2017, do
8 de novembro, de Contratos do Sector Publico, pola que se traspofien ao ordenamento xuridico
espafiol as Directivas do Parlamento Europeo e do Consello 2014/23/UE e 2014/24/UE, do 26 de
febreiro de 2014, ou de outro instrumento alleo & natureza estritamente convencional.

En virtude do anterior, as partes asinan o presente convenio de colaboracion co fin de participar no
logro dos obxectivos manifestados, que se rexera polas seguintes,

CLAUSULAS

Primeira.- OBXECTO.
O obxecto do presente convenio é establecer formulas de colaboracién entre as partes no ambito
formativo e fomentar canais de comunicacién comuns, ofrecendo aos profesionais da Fundacion unha

formacion avanzada e de calidade.

Para iso ACIS comprométese a incorporar aos profesionais da Fundacion & participacion nas
actividades de autoformacion que ambas partes acorden. A Fundacién lle correspondera ofertar estas
actividades de formacion os seus profesionais e debera cumprir cos requisitos de identificacion dos
mesmos € as instrucions de acceso que sexan requiridas por ACIS, podendo esixirse a previa
inscricion durante os periodos que se establezan. O acceso a esta actividade se levara a cabo a
través do acceso a Aula Virtual da ACIS, ou do mecanismo que por esta entidade se estableza, que
esta dispoiible dende calquera ordenador con conexion a internet, e que precisara a identificacion do
alumno que acceda dende féra da rede do Sergas, utilizando Chave365, Certificado Dixital ou DNI
electrénico.

Por parte de ACIS certificarase a realizacion dos cursos de autoformacién aos profesionais da
Fundacién que cumpran cos requisitos que se deben cumprir para completar correctamente cada
curso concreto.

Ambas partes aceptan difundir a convocatoria destas actividades a través dos medios que se
consideren necesarios para promover o cofiecemento das mesmas entre os distintos interesados,
tendo que indicar nesa difusion a referencia a esta colaboracion.

Se asi se considera axeitado polo contido das actividades de formacion de que se traten, ACIS
autoriza a Fundacién a incorporar estas actividades ao Plan de Formaciéon da mesma e podendo
estas ter caracter voluntario ou obrigatorio para os traballadores de acordo co que se considere por
parte da Fundacion.

Este convenio non xerara obrigas econémicas para ningunha/as das partes que o asinan.

Segunda.- NATUREZA XURIDICA.

O presente convenio ten natureza administrativa e rexerase pola Lei 39/2015, do 1 de outubro, de
procedemento administrativo comun das Administracions publicas e pola Lei 40/2015, do 1 de
outubro, de réxime xuridico do sector publico e pola lexislaciéon sobre a materia obxecto do mesmo.
De conformidade co disposto no artigo 6 da Lei 9/2017, do 8 de novembro, de Contratos do Sector
Puablico, pola que se traspofien ao ordenamento xuridico espafiol as Directivas do Parlamento
Europeo e do Consello 2014/23/UE e 2014/24/UE, do 26 de febreiro de 2014, o presente convenio de
colaboracion esta excluido do ambito de aplicacion desta lei. Non obstante, de conformidade co
previsto no artigo 4 da dita lei, aplicaranse os principios desta para resolver as dubidas e lagoas que
puideran presentarse.

Terceira.- PROPIEDADE INTELECTUAL.

En ningun caso as clausulas do presente convenio supofien a cesion ou transmision de calquera
dereito de propiedade intelectual ou industrial titularidade das partes.

Cuarta.- PROTECCION DE DATOS.

De conformidade co establecido no Regulamento (UE) 2016/679 do Parlamento Europeo do Consello
de 27 de abril de 2016 relativo a proteccidon das persoas fisicas no que respecta ao tratamento de
datos persoais e a libre circulacién destes datos e polo que se deroga a Directiva 95/46/CE, asi como
na Lei Organica 3/2018, do 5 de decembro, de Protecciéon de Datos Persoais e Garantia dos Dereitos
Dixitais, ambas partes se comprometen a gardar a mais estrita confidencialidade respecto de
calquera das informaciéns, datos e documentacion de caracter persoal a que tefian acceso en virtude
do presente convenio e ao deber de gardalos, sen que poidan ser utilizados para usos diferentes aos
previstos no mesmo, facendo constar de maneira expresa que velaran polo cumprimento da
normativa de proteccién de datos persoais de aplicacion en cada caso. Estas obrigacions subsistiran
incluso despois de concluida a presente colaboracion.

Quinta.- NON EXCLUSIVIDADE.
Este convenio non limita as partes para establecer acordos de colaboracion con outros terceiros, se

fose necesario, para accions relacionadas co obxecto do mesmo.

SAOC-R4G4-BOAH-OF40-TG80-4TCK-S0YT-B163-1829-6130-06

Sexta.- VIXENCIA E CAUSAS DE RESOLUCION.
O presente Convenio entrara en vigor no momento da sua sinatura e a sua vixencia sera de dous

anos, podendo ser prorrogable de comun acordo por outro periodo de dous anos cando as
circunstancias do cumprimento do seu obxecto asi o aconsellen. No caso de proérroga, formalizarase
por escrito.

Sera causa de resolucién do presente Convenio:

Julio Garcia Comesafia (17/09/2021 00:00)

- O acordo expreso e por escrito das institucions asinantes.
- O incumprimento das obrigas que a cada parte corresponden previa reunion do Consello

Reitor.

- O transcurso do prazo de vixencia pactado.

Sétima.- REXIMEN DE MODIFICACION DO CONVENIO.

A modificaciéon do contido do convenio requirira acordo unanime dos asinantes.

Oitava.- COMISION DE SEGUIMENTO.

No caso de dubidas ou desavinzas na interpretacion deste convenio, calquera das partes asinantes
podera instar a creacion dunha Comisién de Seguimento, para dirimir as mesmas, que se reunira a
instancia de calquera delas e que estara formada polos seguintes representantes:

Por ACIS: A persoa que ostente a Xerencia ou persoa en quen delegue.

Pola Fundacion A persoa que asine 0 convenio ou persoa en quen delegue.

Novena- XURISDICION.

Este convenio ten natureza administrativa. As dudbidas que se poidan presentar sobre a sua
interpretacion resolveranse de mutuo acordo entre as partes pola Comision de Seguimento. Non
obstante, no caso de persistencia do desacordo, correspondera a xurisdicidn contencioso

administrativa resolver as cuestions litixiosas que poidan xurdir da sua interpretacién e cumprimento.

Décima.- REXISTRO DE CONVENIOS, TRANSPARENCIA E BO GOBERNO.

A sinatura deste convenio de colaboracién leva implicito o consentimento expreso das persoas
intervenientes para que a Administracion publica autondmica galega poida facer publicos os datos de
caracter persoal que figuren nel, de acordo co disposto na Lei 19/2013, do 9 de decembro, de
transparencia, acceso a informacion publica e bo goberno, na Lei galega 1/2016, do 18 de xaneiro, de
transparencia e bo goberno e no artigo 46 do Decreto 112/2015, do 31 de xullo, polo que se crea a

Axencia Galega para a Xestion do Cofiecemento en Saude e se aproban os seus estatutos.

O presente convenio sera obxecto de inscricion no Rexistro de Convenios da Xunta de Galicia, nos
termos previstos no Decreto 126/2006, do 20 de xufio, polo que se regula o Rexistro de Convenios da

Xunta de Galicia.

E, para que asi conste, asinan o presente acordo de colaboracién, por duplicado exemplar e en todas

as suas paxinas, no lugar e data expresados no encabezamento.

POLA AXENCIA GALEGA PARA A POLA FUNDACION
XESTION DO CONECEMENTO EN SAUDE,

Julio Garcia Comesafia (17/09/2021 00:00)

Fi rmado por ELO NA NUNEZ MASID -
34937351Y el dia 14/09/2021 con un
certificado emtido por Camerfirma AAPP
Il - 2014

